Коми Республикаса Веськӧдлан котыр да Рытыввыв военнӧй кытшса войскаясӧн веськӧдлысьяс сёрнитчисны ӧтувъя удж йылысь

Юӧрӧн вежсян тема лои тӧдчана пиысь ӧтиӧн Коми Республикаса Юралысь Вячеслав Гайзерлӧн да Рытыввыв военнӧй кытшса войскаясӧн веськӧдлысь генерал-полковник Аркадий Бахинлӧн удж серти аддзысьлӧм дырйи. 

«Ӧнія кадӧдз Коми Республикаса Веськӧдлан котырлӧн вӧлі нин лӧсьӧдӧма веськыд йитӧд кытшса ӧткымын воинскӧй часьтъяскӧд. Но сы вӧсна, мый Россия Федерацияса оборона министерство лыддыссьӧ  торъя режима ведомствоӧн, ми вӧзйим Кытшӧн веськӧдланін пыр кутны йитӧдсӧ сійӧ юкӧдувъяскӧд, кӧні служитӧны миян республикаысь салдатпуяс. Татшӧм решениесӧ вӧлі примитӧма. Ме тӧда, мый тайӧ сетас позянлун тӧдны сы йылысь, кыдзи служитӧны миян том йӧз да, коланлун дырйи, ас кадӧ сетны отсӧг. Тайӧ ӧтув колӧ и Коми Республикаса Веськӧдлан котырлы, и Рытыввыв военнӧй кытшӧн веськӧдланінлы», - кывкӧрталіс аддзысьлӧмсӧ Коми Республикаса Юралысь Вячеслав Гайзер. 

